ԱՄՓՈՓԱԹԵՐԹ
«Արտակարգ իրավիճակներում քաղաքացիական ավիացիայի օդանավակայանների գործելու և Հայաստանի Հանրապետության պետական մարմինների հետ փոխհամագործակցության կարգը հաստատելու մասին» Հայաստանի Հանրապետության կառավարության որոշման նախագծի վերաբերյալ ստացված դիտողությունների և առաջարկությունների
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	1
	2
	3
	4
	5

	1. 
	Հայաստանի Հանրապետության արտաքին գործերի նախարարություն
27-07-2015թ.
№ 05/17286-15 գրություն 

	1. Նախագծի 3-րդ կետի համաձայն որոշման 1-ին կետով հաստատված կարգում  (այսուհետ` կարգ) ընդգրկված բոլոր պետական կառավարման մարմինների ղեկավարները 6-ամսյա ժամկետում պետք է մշակեն կարգից բխող իրենց գերատեսչության պլանը: Հարկ ենք համարում նշել, որ կարգի 142-րդ կետով (վերամշակված տարբերակում 136-րդ կետ) նախատեսված ՀՀ արտաքին գործերի նախարարության կողմից իրականացվելիք գործառույթը ենթադրում է համապատասխանաբար ժամանող օգնության միջազգային լինելու վերաբերյալ կարծիքի տրամադրում, իսկ փրկարարական ստորաբաժանումներին արտոնագրերի տրամադրման գործընթացը կարգավորվում է համապատասխան իրավական  ակտերով, ուստի գտնում ենք, որ տվյալ պարագայում պլանի մշակում անհրաժեշտ չէ.

2. Նախագծի հավելվածով հաստատվող կարգի 142-րդ կետից (վերամշակված տարբերակում 136-րդ կետ) առաջարկում ենք հանել «թարգմանչության ապահովում» բառերը, քանի որ ՀՀ արտաքին գործերի նախարարությունում թարգմանչի հաստիք նախատեսված չէ: Բացի այդ, նույն կետից անհրաժեշտ է հանել «/ելքի» բառը:
	1. Չի ընդունվել: 
2. Չի ընդունվել:
	1. Սույն նախագծից բխող յուրաքանչյուր ներգրավված մարմին պետք է ունենա իր գործողությունների պլանը՝  գործողությունների կատարման կարգը անկախ իրենց վերապահված գործառույթների քանակից:
2. Վերոնշյալ կետում նկատի է ունեցվել ոչ թե հաստիքային թարգմանիչ ների առկայության  մասին, այլ ընդհանուր թարգմանչության կազմակերպման ապահովումը, որը անհրաժեշտ է իրականացնել առաջարկության 1-ին կետով նշված պլանավորման միջոցով:

	2. 
	Հայաստանի Հանրապետության առողջապահության նախարարություն
14-07-2015թ.
№ 05/15862-15 գրություն 

	1. Նախագծի  հավելվածի  1-ին`  «Ընդհանուր դրույթներ» բաժնում  լրացնել  նոր կետ՝ հետևյալ բովանդակությամբ. «Օդանավակայանում կենսաբանական, քիմիական, ճառագայթային գործոնով պայմանավորված արտակարգ իրավիճակների ժամանակ գործողությունները իրականացվում են համաձայն ՀՀ կառավարության 2012 թվականի հունիսի 22-ի թիվ 777-Ն որոշման պահանջների»: 

2. Նախագծի հավելվածի  2-րդ՝ «Կարգում օգտագործվող հասկացությունները և հապավումները» կետում լրացնել  «ՀՀ  ԿԱ  Ոստիկանություն» բառերը:

 3. Նախագծի հավելվածի 6-րդ (վերամշակված տարբերակում 7-րդ բաժին)՝  «Քիմիապես վտանգավոր և ճառագայթաակտիվ նյութերի արտահոսքով/արտանետմամբ տրանսպորտային պատահարների դեպքում գործողությունների կարգը» բաժնի  վերնագիրը խմբագրել հետևյալ բովանդակությամբ. «Քիմիական, ճառագայթային գործոնով պայմանավորված, արտահոսքով/արտանետմամբ տրանսպորտային պատահարների  դեպքում  արտակարգ  իրավիճակների  գործողությունների կարգ»: 

4. Նախագծի հավելվածի 6-րդ(վերամշակված տարբերակում 7-րդ բաժին)՝  «Քիմիապես վտանգավոր և ճառագայթաակտիվ նյութերի արտահոսքով/արտանետմամբ տրանսպորտային պատահարների դեպքում գործողությունների կարգը»  բաժնում լրացնել նոր կետ՝ հետևյալ բովանդակությամբ. «Օդանավակայանում քիմիական, ճառագայթային գործոնով պայմանավորված արտակարգ իրավիճակների ժամանակ գործողություններն իրականացվում են համաձայն ՀՀ կառավարության 2012 թվականի հունիսի 22-ի թիվ 777-Ն որոշման պահանջների:»: 

5. Նույն բաժնում և ողջ տեքստում «քիմիապես» բառը փոխարինել «քիմիական» բառով:

	1. 1-ին կետը չի ընդունվել: 
2. 2-ից 5-րդ կետերը ընդունվել են:
	1. Նույն առաջարկությունը կատարվել է 4-րդ կետով, որը ընդունվել է: 

2. Կատարվել է փոփոխություն:

	3. 
	Հայաստանի Հանրապետության գյուղատնտեսության նախարարություն

16-07-2015թ.

№ 05/16172-15 գրություն

	1. Խմբագրել Նախագծի նախաբանը` նկատի ունենալով «Իրավական ակտերի մասին» ՀՀ օրենքի 43-րդ հոդվածի 4-րդ մասի պահանջը, համաձայն որի` նախագծի նախաբանում անհրաժեշտ է հստակ նշել, թե համապատասխան որոշումը ՀՀ օրենքի որ հոդվածի կամ մասի համաձայն է ընդունվում,
2. Նկատի ունենալով «Իրավական ակտերի մասին» ՀՀ օրենքի 46-րդ հոդվածի 2-րդ մասի 3-րդ պարբերությունը` խմբագրել Նախագծի 4-րդ հոդվածը` նախատեսելով, որ տվյալ որոշումն ուժի մեջ է մտնում հրապարակման օրվան հաջորդող տասներորդ օրը,
3․Նախագծի հավելվածը համա-պատասխանեցնել Իրավական ակտերի մասին ՀՀ օրենքի 36-րդ հոդվածի 3-րդ, 5-րդ, 6-րդ  մասերի և 41-րդ հոդվածի 4-րդ մասի պահանջներին,
4․ Նախագծի հավելվածի 2-րդ կետում ավելացնել կարգում օգտագործվող այլ հապավումները (մասնավորապես՝ ՀԱԷԿ, ՀՀ ԿԱ ոստիկանություն, ԵՊԳՊ, ՃՔԿ և այլն),

5․ Նախագծի հավելվածի 6-րդ և 63-րդ կետերից (վերամշակված տարբերակում 58-րդ կետ) հանել փոքր ձեռնարկատիրական բառերը,

6․ Նախագծի հավելվածի 12-րդ կետը հանել, քանի որ այն կրկնում է 5-րդ կետը,

7․ Նախագծի հավելվածի 17-րդ և 18-րդ կետերը միացնել և խմբագրել, 

8․ Նախագծի հավելվածի 19-րդ կետի (վերամշակված տարբերակում 18-րդ կետ)  կոնստրուկցիաների բառը փոխարինել կառուցվածքների բառով,

9․ Նախագծի հավելվածի 21-րդ կետի (վերամշակված տարբերակում 20-րդ կետ) Անկախ հնարավոր ուժեղ (ՀՀ օրենք «Սեյսմիկ պաշտպանության մասին» ՀՕ-376-Ն 12.06.2002թ.) էպիկենտրոնից բառերը փոխարինել Անկախ սեյսմիկ վտանգի էպիկենտրոնից բառերով,

10․ Նախագծի հավելվածի 24-րդ կետից (վերամշակված տարբերակում 23-րդ կետ)հանել ծավալվելու և բառերը,

11․ Նախագծի հավելվածի 27-րդ կետից (վերամշակված տարբերակում 26-րդ կետ )հանել (ՀՀ) բառը,

12․ Նախագծի հավելվածի 32-րդ կետը միացնել 33-րդ (վերամշակված տարբերակում 30-րդ կետ) կետին և խմբագրել,

13․ Նախագծի հավելվածի 35-րդ և 134-րդ կետի 2-րդ ենթակետի (վերամշակված տարբերակում 32-րդ կետ և 128-րդ կետի 2-րդ ենթակետ) կոմունիկացիաներով բառը փոխարինել հաղորդակցության միջոցներով բառով,

14․ Նախագծի հավելվածի 45-րդ կետի(վերամշակված տարբերակում 42-րդ կետ) օպերատիվ համակարգման կենտրոն բառերը փոխարինել ՕՀԿբառով,

15․ Նախագծի հավելվածի 49-րդ կետի(վերամշակված տարբերակում 46-րդ կետ) ներգրավվածները բառը փոխարինել ներկայացուցիչները բառով,

16․ Նախագծի հավելվածի 50-րդ կետից(վերամշակված տարբերակում 47-րդ կետ) հանել (հատկապես նրանցով, որոնք օգտագործվում են օդանավակայանի տարբեր ծառայությունների կողմից` ռադիոկապ և այլն) բառերը,

17․ Նախագծի հավելվածի 54-րդ կետի հղումը հստակեցնել,

18․ Նախագծի հավելվածի 57-րդ կետի(վերամշակված տարբերակում 54-րդ կետ) Հայկական ատոմային էլեկտրակայանից (այսուհետ՝ ՀԱԷԿ):  բառերը փոխարինել ՀԱԷԿ-ից բառով,

19․ Նախագծի հավելվածի 58-րդ և 59-րդ կետերի (վերամշակված տարբերակում 54-րդ և 55-րդ կետեր )Ատոմակայան բառը փոխարինել ՀԱԷԿ բառով,

20․ Նախագծի հավելվածի 62-րդ կետը միացնել 63-րդ կետին (վերամշակված տարբերակում 26-րդ կետ ) և խմբագրել,

21․ Նախագծի հավելվածի 64-րդ կետից (վերամշակված տարբերակում 59-րդ կետ ) հանել ինչպես նաև անհրաժեշտ է նախատեսել և անհատական պաշտպանության միջոցների նվազագույն քանակի ձեռքբերում բառերը,

22․ Նախագծի հավելվածի 87-րդ կետը միացնել 88-րդ կետին (վերամշակված տարբերակում 82-րդ կետ ) և խմբագրել.

23․ Նախագծի հավելվածի 107-րդ կետում (վերամշակված տարբերակում 102-րդ կետ ) առողջապահական մարմին​ների բառերը փոխարինել ՀՀ ԱՆ մարմինների բառերով,

24․ Նախագծի հավելվածի 90-րդ, 115-րդ, 122-րդ կետերը (վերամշակված տարբերակում 84-րդ, 118-րդ, 126-րդ կետերը ) խմբագրել:
	Բոլոր կետերը ընդունվել են բացի 6-րդ կետի՝ որը ոչ թե հանվել է այլ վերաշարադրվել է, 9-րդ կետի՝ որը վերաշարադրվել է և 11րդ կետի:

	Կատարվել է փոփոխություն:

	4. 
	Հայաստանի Հանրապետության ֆինանսների նախարարություն

21-07-2015թ.
№ 05/16702-15 գրություն

	1. Նախագծի 1-ին կետով հաստատվող կարգում (այսուհետ՝ կարգ) «ՀՀ մաքսային սահման» բառերը փոխարինել «ՀՀ սահման» բառերով՝ համապատասխան հոլովաձևերով:

2. Կարգի 2-րդ կետի 6-րդ ենթակետում «ծանրոցներ» բառը փոխարինել «առաքանիներ» բառով:

3. Կարգի 121-րդ կետից (վերամշակված տարբերակում 116-րդ կետ) հանել «ֆինանսների նախարարության» բառերը:
	1. 1-ին և 2-րդ կետերը  ընդունվել են:
2. 3-րդ կետը չի ընդունվել:
	1. Կատարվել է փոփոխություն:
2. 3-րդ կետը չի ընդունվել քանի որ Մաքսային ծառայությունը ՀՀ Ֆինանսների նախարարության կազմում է:

	5. 
	Հայաստանի Հանրապետության տրանսպորտի և կապի նախարարություն
16-07-2015թ.
№ 05/16087-15 գրություն
	Առաջարկություններ չկան:


	
	

	6. 
	Հայաստանի Հանրապետության պաշտպանության նախարարություն 

29-07-2015թ.
№ 05/17535-15 գրություն
	Առաջարկություններ չկան:


	
	

	7. 
	Հայաստանի Հանրապետության կառավարությանն առընթեր Հայաստանի Հանրապետության ոստիկանություն
21-07-2015թ.
№ 06/16783-15 գրություն

	     Նախագծով հաստատվող կարգի 27-րդ կետի (վերամշակված տարբերակում 26-րդ կետ ) 5-րդ ենթակետը անհրաժեշտ է խմբագրել՝ հստակ սահմանազատելով չվերթները սպասարկող ծառայության և ՀՀ ոստիկանության գործառույթները տարահանումն իրականացնելու ընթացքում։
	Ընդունվել է:
	Կատարվել է փոփոխություն:

	8. 
	Հայաստանի Հանրապետության կառավարությանն առընթեր ազգային անվտանգության ծառայութուն 

24-07-2015թ.
№ 06/17153-15 գրություն
	1.
Հավելվածի վերնագիրն անհրաժեշտ է համապատասխանեցնել որոշման նախագծի 1-ին կետին։

2.
54-րդ կետում (վերամշակված տարբերակում 51-րդ կետ )«49» թիվը  փոխարինել «53» թվով։

3.
Հավելվածի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի պահանջներին, քանի որ առկա են
երկու «IV» գլուխ և բացակայում է «IX» գլուխը։

4.
Նախագծում բացակայում է օպերատիվ համակարգման կենտրոնի կազմի
վերաբերյալ հավելվածը։
	Բոլոր կետերը ընդունվել են. 1-ին կետի մասով վերնագիրը վերախմբագրվել է:
	Կատարվել է փոփոխություն:

	9. 
	Հայաստանի Հանրապետության կառավարությանն առընթեր քաղաքացիական ավիացիայի գլխավոր վարչություն
20-07-2015թ.
№ 06/16455-15 գրություն


	1. Նախագծի հավելվածի 126-րդ կետի (վերամշակված տարբերակում 121-րդ կետ ) 3-րդ ենթակետից հանել <<ՀՀ-ում օդանավերի լիցքավորման սակագները որոշվում են ԱԻ հանրապետական հանձնաժողովի կողմից` համաձայն իրավիճակի՝ ելնելով գործող միջազգային կանոններից>> բառերը:

2. Նախագծի հավելվածի 127-րդ և 128-րդ կետերը միավորել դարձնելով մեկ 127-րդ կետ (վերամշակված տարբերակում 122-րդ կետ) հետևյալ խմբագրությամբ. 

<<127. ՀՀ-ում օդանավերի սպասարկման սակագները որոշվում են Հայաստանի Հանրապետության օրենսդրության և միջազգային պայմանագրերի համաձայն>>:
	Ընդունվել է:
	Կատարվել է փոփոխություն:

	10. 
	Հայաստանի Հանրապետության արդարադատության նախարարություն
29-10-2015թ.
№ 05/25554-15  գրություն


	    1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:

2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես` նախագծի հավելվածի (այսուհետ՝ հավելված) 61-րդ կետով նախատեսված է, որ պատսպարման համար օգտագործվում են օդանավակայանի բոլոր շենքերը և տարածքները` հնարավորինս հերմետիզացնելով դրանք: «Արտակարգ իրավիճակներում բնակչության պաշտպանության մասին» Հայաստանի Հանրապետության օրենքի 9-րդ հոդվածի 1-ին մասի համաձայն` բնակչության պատսպարումն իրականացվում է վերգետնյա, ստորգետնյա հատուկ շինություններում (ապաստարաններ, թաքստոցներ, մետրոպոլիտեն) և բնակելի ֆոնդի տարածքներում:
Տվյալ նորմի վերլուծությունից բխում է, որ օրենքը սպառիչ կերպով թվարկել է բնակչության պատսպարման կոնկրետ վայրերը: Ուստի առաջարկում ենք հավելվածի 61-րդ կետով նախատեսված պատսպարման վայրերը համապատասխանեցնել օրենքով նախատեսված պատսպարման վայրերին:


3. Նախագծում իրավական այլ ակտերի նորմերի անհարկի կրկնություններ առկա չեն:


4. Նախագծում  բոլոր հարցերը  կարգավորված են:





5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

 
6. Նախագծում առկա են հստակեցման, խմբագրման և լրամշակման կարիք ունեցող դրույթներ: Այսպես`





1) նախագծի 2-րդ կետում անհրաժեշտ է «օդանավակայանների կողմից» բառերից, իսկ նախագծի 3-րդ կետում «պետական կառավարման մարմինների ղեկավարներին» բառերից հետո լրացնել «սույն որոշման ուժի մեջ մտնելուց հետո» բառերը:


2) Նախագծի 4-րդ կետում անհրաժեշտ է «հրապարակման» բառից առաջ լրացնել «պաշտոնական» բառը` նկատի ունենալով «Իրավական ակտերի մասին» Հայաստանի Հանրապետության օրենքի 52-րդ հոդվածի պահանջները:

3) Հավելվածի 1-ին կետում նշված «սահմանվում» բառն անհրաժեշտ է փոխարինել «կարգավորվում» բառով` նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:
4) Հավելվածում անհրաժեշտ է հստակեցնել «անձնական խոչընդոտող հանգամանքներ», «շինարարական կրթություն» հասկացությունները` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 2-րդ մասի պահանջները:
5) Հավելվածի 2-րդ կետում նախատեսված հասկացությունների շարքում անհրաժեշտ է սահմանել նաև «պատասխանատու անձնակազմ» հասկացությունը` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:
6) Իրավական որոշակիության սկզբունքից ելնելով` անհրաժեշտ է հավելվածի 6-րդ կետում սպառիչ թվարկել օդանավակայանի վարչական շենքում գործող կազմակերպությունների հնարավոր տեսակները:




7) Հավելվածի 4-րդ կետով նախատեսված է, որ անձնակազմի (որը տվյալ պահին գտնվում է օդանավակայանում) ազդարարումն իրականացվում է առկա կապի միջոցներով (ռադիոկապ, բջջային, քաղաքային հեռախոսակապ, օդանավակայանի ներքին հեռախոսակապ, շչակ): Միաժամանակ հավելվածի 7-րդ կետով նախատեսված է, որ անձնակազմի ազդարարումը չի նախատեսվում ռադիոցանցի միջոցով՝ ուղևորների շրջանում չհիմնավորված կամ լրացուցիչ խուճապի երևույթներից խուսափելու նպատակով: Առաջարկում ենք վերոհիշյալ կետերը խմբագրել և նախատեսել մեկ կետի ներքո` նկատի ունենալով, որ դրանք վերաբերում են անձնակազմի ազդարարման միջոցներին:

8) Հավելվածի 112-րդ կետի միտքը թերի է, ուստի անհրաժեշտ է հստակեցնել և խմբագրել այն:
7. Օրենսդրական տեխնիկայի կանոնները մասամբ պահպանված չեն: Այսպես`
1) Հավելվածի 2-րդ կետի 18-րդ ենթակետն անհրաժեշտ է հանել` նկատի ունենալով, որ այն կրկնում է նույն կետի 16-րդ ենթակետը: Հիշյալ առաջարկությունը բխում է «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջներից:



2) Հավելվածի 16-21-րդ, 33-րդ, 54-րդ, 55-րդ, 68-րդ, 84-րդ, 104-րդ կետերով, 127-րդ կետի 1-ին ենթակետով նախատեսված են նկարագրողական-պատմողական բնույթ ունեցող դրույթներ: Մինչդեռ «Իրավական ակտերի մասին» Հայաստանի Հանրապետության օրենքի 36-րդ հոդվածի 5-րդ կետի համաձայն` նորմատիվ իրավական ակտի ոճն իմպերատիվ-հրամայական ու պաշտոնական է:
3) Հավելվածի 20-րդ կետում անհրաժեշտ է նշել «Սեյսմիկ պաշտպանության մասին» Հայաստանի Հանրապետության օրենքի, իսկ 105-րդ կետում կառավարության որոշումների կրճատ անվանումները` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները:




4) Հավելվածի 23-րդ կետում «հնարավոր է» բառերի օգտագործման արդյունքում տվյալ կետով նախատեսված կարգավորումը հայեցողական բնույթ է կրում, մինչդեռ «Իրավական ակտերի մասին» Հայաստանի Հանրապետության օրենքի 36-րդ հոդվածի 5-րդ կետի համաձայն` նորմատիվ իրավական ակտի ոճն իմպերատիվ-հրամայական ու պաշտոնական է:
5) Հավելվածի 51-րդ կետում «համաձայն» բառն անհրաժեշտ է փոխարինել «իմաստով» բառով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները: 



6) Հավելվածի 58-րդ կետում անհրաժեշտ է «ժամանման ժամանակ» բառերը փոխարինել «ժամանման ընթացքում» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները:


7) Հավելվածի 70-րդ կետի 1-4-րդ ենթակետերով թվարկվում է հրդեհի ծագման դեպքում օդանավակայանի հրշեջ ծառայության կողմից իրականացվող գործողությունները, իսկ 5-11-րդ ենթակետերով նախատեսված է տարբեր մարմինների, այդ թվում նաև օդանավակայանի հրշեջ ծառայության կողմից իրականացվող գործողությունները: Ուստի նպատակահարմար է 5-11-րդ ենթակետերը նախատեսել առանձին կետերի տեսքով:
8) Հավելվածում նախատեսված են ծանոթագրություններ: Անհրաժեշտ է ծանոթագրությունները նախատեսել առանձին կետերի կամ ենթակետերի տեսքով` նկատի ունենալով «Իրավական ակտերի մասին» Հայաստանի Հանրապետության օրենքի 45-րդ հեդվածի 12-րդ մասի պահանջները:


9) Հավելվածում անհրաժեշտ է «ՀՀ սահման» բառերը և դրանց հոլովաձևերը փոխարինել «ՀՀ պետական սահման» բառերով և դրանց համապատասխան հոլովաձևերով` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները: 




10) Հավելվածի 114-րդ կետում հղում է կատարվում հավելվածի 113-րդ կետում թվարկված կետերին, իսկ 116-րդ կետում` 115-րդ կետով թվարկված կետերին, մինչդեռ հավելվածի 113-րդ և 115-րդ կետերում որևէ կետ թվարկված չէ:
8. Նախագիծն անհրաժեշտ է համապատասխանեցնել սույն եզրակացության 2-րդ, 6-րդ և 7-րդ կետերին:
	Բոլոր կետերը ընդունվել են:
	Կատարվել է փոփոխություն:

	11.
	Հայաստանի Հանրապետության էկոնոմիկայի նախարարություն

29-01-2016թ.
	13-րդ, 18-րդ, 23-րդ, 26-րդ կետերում «անձնակազմը» բառից առաջ ավելացնել

«օդանավակայանի» բառը, նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի 4-րդ կետի պահանջը:
	Ընդունվել է
	Կատարվել է փոփոխություն:

	12.
	Հայաստանի Հանրապետության կառավարությանն առընթեր միջուկային անվտանգության կարգավորման պետական կոմիտե 

26-01-2016թ

№ 06/1559-16 գրություն 


	1. որոշման նախագծի 3-րդ կետով հանձնարարվում է բոլոր պետական կառավարման մարմինների ղեկավարներին մշակել որոշմամբ սահմանված կարգից բխող գերատեսչական պլան, մինչդեռ կարգում ոչ բոլոր մարմիններն ունեն գործառույթներ, ուստի նպատակահարմար է պլանի մշակումը հանձնարարել որոշմամբ սահմանվող կարգի (այսուհետ` կարգ) 2-րդ կետում թվարկված պետական կառավարման մարմիններին միայն.

2. կարգի 5-րդ կետը և 11-րդ կետի երկրորդ նախադասությունը կրկնվում են.

3. 3.4 բաժնում առաջարկվում է Տուժած բառը փոխարինել Վնասված բառով.

4. 55-րդ կետում 56-րդ կետի 3-րդ ենթակետում, 84 և 86-րդ կետերում ճառագայթաակտիվ բառը փոխարինել ռադիոակտիվ բառով, կարգում միևնույն հասկացությունն ունենալու նպատակով.

5. 56-րդ կետում դոզաչափական բառը փոխարինել գամմա ճառագայթման դոզայի հզորության բառերով.

6. 84-րդ կետը խմբագրման կարիք ունի:
	1. Ընդունվել է:

2.  Ընդունվել է:

3.  Ընդունվել է:

4. Ընդունվել է:

5. Ընդունվել է:

6. Ընդունվել է:
	1.Խմբագրվել են նախագծի 3-րդ և կարգի 2-րդ կետերը.:

Կատարվել է փոփոխություն:

Կատարվել է փոփոխություն:

Կատարվել է փոփոխություն 

Կատարվել է փոփոխություն 

Կատարվել է փոփոխություն

